
 

 

 

 

 

 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ − ᓂᕈᐊᒐᒃᓴᓕᐅᖁᔨᓂᖅ (ᓯᑕᒪᑦ ᐅᑭᐅᓄᑦ) 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᐅᓚᑦᑎᖃᑎᒌᖃᑦᑕᖅᐅᑐᑦ, ᐱᓕᕆᖃᑎᖃᖃᑦᑕᖅᖢᑎᒃ ᐃᓄᖕᓂᒃ ᐊᒻᒪ 

ᒐᕙᒪᒃᑯᓐᓂ ᐊᐅᓚᑦᑎᓂᐊᕐᓗᑎᒃ ᓄᓇᕗᑦ ᐆᒪᔪᖁᑎᖏᓐᓂᒃ. ᐃᓗᐊᓂ ᐊᐅᓚᑦᑎᖃᑎᒌᖕᓂᕐᒥᒃ ᐋᖅᑭᒃᓱᖅᓯᒪᓂᕆᔭᖓᓂᒃ, 
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑎᒥᓪᓗᐊᖑᔪᖅ ᐆᒪᔪᓂᒃ ᐊᐅᓚᑦᑎᓂᕐᒧᑦ ᐃᓱᒪᓕᐅᖅᑎᐅᔪᑦ ᐊᒃᑐᖅᑕᐅᓯᒪᓂᖃᖅᑐᓄᑦ  
ᐃᓄᖕᓄᑦ ᐊᒻᒪ ᐊᓯᖏᓐᓄᑦ ᐃᓅᓂᖃᙱᑦᑐᓄᑦ ᓄᓇᕗᑦ ᓄᓇᓕᒋᔭᖏᑦᑕ ᐊᕙᓗᖏᓐᓂᒃ; ᑲᑎᒪᔨᐅᔪᑦ 
ᐃᒪᓐᓇᐃᑦᑕᕆᐊᖃᖅᐳᑦ ᐃᓛᒃᑯᑦ ᐊᒻᒪ ᐃᓚᐃᓐᓈᖏᓪᓗᓂ ᐃᓱᒪᓕᐅᕈᓐᓇᕐᓂᕐᒥᒃ.      
 

ᐱᔫᒥᒍᓱᒃᑐᑦ ᐅᔾᔨᕈᓱᑦᑎᐊᕆᐊᖃᖅᐳᑦ ᐅᑯᓂᖓ:  

• ᖃᓄᐃᑦᑐᑐᐃᓐᓇᕐᓂᒃ ᓈᒻᒪᙱᓗᑕᖃᕐᓃᑦ ᐊᑯᓐᓂᖏᑦᑎᒍᑦ ᐃᓅᑉ ᓇᖕᒥᓂᖅ ᐱᔫᒥᒋᔭᖏᑦ ᐊᒻᒪ 

ᓂᕈᐊᖅᑕᐅᔾᔪᑎᒋᔭᖏᓐᓄᑦ ᐱᓕᕆᐊᖏᓐᓄᑦ ᐃᓚᒋᔭᐅᓂᐊᕐᓗᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᓐᓄᑦ;  
• ᖃᐅᔨᒪᓂᖃᕐᓂᖅ ᓄᓇᕗᑦ ᐆᒪᔪᖏᓐᓄᑦ ᓈᒻᒪᙱᓗᑕᐅᔪᓂᒃ, ᐃᓚᒋᖃᑕᐅᓗᒋᑦ ᐊᒃᑐᐊᓂᖃᖅᑐᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪ/ᐅᕝᕙᓘᓐᓃᑦ ᖃᐅᔨᓴᖅᑎᒻᒪᕇᑦ ᖃᐅᔨᒪᓂᕆᔭᖏᓐᓂᒃ;  
• ᐃᓅᑉ ᐱᔫᒥᒋᔪᒪᓂᕆᔭᖓᑦ ᐱᓕᕆᖃᑎᖃᑦᑎᐊᕐᓂᕐᒥᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ, ᐊᒻᒪᑦᑕᐅᖅ 

ᐊᔾᔨᒌᙱᑦᑑᑎᓂᒃ ᐃᓄᖕᓂ ᐊᒻᒪ ᒐᕙᒪᓕᕆᕙᒃᑐᓄᑦ ᑎᒥᖁᑎᐅᔪᓂᒃ, ᐊᐅᓚᑦᑎᓂᐊᕐᓗᓂ ᓄᓇᕗᑦ 
ᐆᒪᔪᖏᓐᓂᒃ;  

• ᐃᓅᑉ ᐱᔫᒥᒋᔪᒪᓂᕆᔭᖓᑦ ᐃᓱᒪᒃᓴᖅᓯᐅᕐᓗᓂ ᐊᒻᒪ ᐃᓱᒪᓕᐅᕐᓗᓂ ᓈᒻᒪᙱᓗᑕᐅᔪᓂᒃ ᑕᒪᒃᑮᖕᓂ ᓄᓇᕗᓗᒃᑖᑉ 
ᐃᓱᒪᒋᔭᖏᓐᓂᒃ; The  

• ᐃᓅᑉ ᐱᔫᒥᒋᒧᒪᓂᕆᔭᖓᑦ ᕿᒥᕐᕈᓂᕐᒥᒃ ᐅᖃᐅᓯᐅᓂᐊᖅᑐᓂᒃ ᐊᒻ ᐊᒃᑐᐊᓂᖃᖅᑐᑦ ᑎᑎᖅᑭᕆᓯᒪᔪᓂᒃ 
ᑲᒪᒋᔭᖃᖅᑐᓄᑦ ᐊᒥᓱᓄᑦ ᐆᒪᔪᓕᕆᓂᕐᒧᑦ ᓈᒻᒪᙱᓗᑕᐅᔪᓂᒃ;  

• ᐃᓅᑉ ᐱᔫᒥᒋᔪᒪᓂᕆᔭᖓᑦ ᐸᕐᓇᒃᓯᒪᓗᓂ ᐊᒻᒪ ᐃᓚᐅᖃᑕᐅᓗᓂ ᐃᒻᒪᖄ ᓯᑕᒪᓂᒃ ᓵᙵᔾᔪᑎᔪᒥᒃ 
ᑲᑎᒪᖃᑎᒌᖕᓂᕐᒥᒃ ᓄᓇᕗᑦᒥ ᐆᒪᔪᓕᕆᔨᕐᔪᒃᑯᑦ ᑲᑎᒪᑎᓪᓗᒋᑦ ᐊᒻᒪ ᐱᖓᓱᓂᒃ ᐊᕐᕕᓂᓕᖕᓂᑦ ᓄᓇᕗᑦᒥ 

ᐆᒪᔪᓕᕆᔨᕐᔪᐊᑦ ᐅᖃᓘᑎᒃᑯᑦ ᑲᑎᒪᓂᖃᖅᑎᓪᓗᒋᑦ ᐅᑭᐅᑉ ᐃᓗᐊᓂ, ᓯᑕᒪᓄᑦ ᐅᑭᐅᓄᑦ ᑲᑎᒪᔨᐅᑎᓪᓗᒋᑦ;  
• ᐃᓅᑉ ᐱᔫᒥᒋᔪᒪᓂᕆᔭᖓᑦ ᐃᓚᐅᖃᑕᐅᒐᔪᒡᓗᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᐃᓄᓕᒫᖅᑎᑎᓪᓗᒋᑦ, ᐊᒻᒪ 

ᐃᓛᓐᓂᒃᑯᑦ ᐃᓚᐅᖃᑕᐅᕙᒡᓗᓂ ᐃᓕᓐᓂᐊᖅᑎᑕᐅᔭᕆᐊᖃᕌᖓᑕ ᑐᕌᖓᔪᓄᑦ ᓇᓗᓇᐃᖅᑕᐅᓪᓚᑦᑖᖅᑐᓄᑦ 
ᓄᓇᕗᑦ ᐆᒪᔪᖁᑎᖏᓐᓂᒃ ᓈᒻᒪᙱᓗᑕᐅᔪᓂᒃ; ᐊᒻᒪ  

• ᓇᓕᒥᐊᓂᒃ ᐊᑐᕐᓯᒪᓂᕆᔭᖏᓐᓂᒃ ᐃᓅᑉ ᐸᐸᑕᖏᓐᓂᒃ ᑲᑎᒪᔨᐅᓗᓂ ᐅᕝᕙᓘᓐᓃᑦ ᐋᖅᑭᒋᐊᖅᓯᓂᕐᒧᑦ 
ᐃᓚᒋᔭᐅᓗᓂ, ᐱᓗᐊᖅᑐᒥᒃ ᓄᓇᕗᑦ ᐃᓗᐊᓂ.  

• ᐃᓅᓗᓂ ᓄᓇᕗᑖᕐᓂᕐᒧᑦ ᐊᑎᖃᖃᑕᐅᓗᓂ ᑭᕙᓪᓕᕐᒥ  

ᐱᔫᒥᒍᓱᒃᑯᕕᑦ ᐃᓚᒋᔭᐅᓂᕐᒧᑦ ᑲᓗᑎᒪᔨᕋᓛᓄᑦ, ᓇᒃᓯᐅᑎᓗᒍ ᓇᒃᓯᐅᑎᓗᒍ ᓴᓇᔭᒃᓴᖅᓯᐅᕈᑎᒋᔭᕐᓂᒃ ᐅᕗᖓ:  

 

ᑕᒡᔮᕋᖅ ᐊᓚᕋᓚᒃ, ᐸᕐᓇᐃᔨᒃᑯᑦ ᐊᑐᓕᖅᑎᕆᔨᒃᑯᓪᓗ ᐊᖓᔪᖅᑳᖓ ᐃᑲᔪᖅᑎᐊ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ  

ᑎᑎᖅᑲᖅᓯᐅᕐᕕᒃ 340, ᑲᖏᖅᖠᓂᖅ, ᓄᓇᕗᑦ  

ᐅᖃᓘᑦ: 867-645-5725 ᐊᑭᖃᙱᑦᑐᒃᑯᑦ : 1-800-220-6581 

ᓱᒃᑲᔪᒃᑯᑦ: 867-645-2348 

nominations@kivalliqinuit.ca 

 

ᐅᒃᑯᐊᕐᕕᒃᓴᖓᑦ: ᐊᑯᓪᓕᕈᕐᕕᒃ 29, 2025 5:00−ᒧᐊᖅᐸᑦ ᐅᑉᓗᒃᑯᑦ ᑭᕙᓪᓕᐅᑉ ᖃᐅᔨᓴᐅᑎᖓᑦ ᒪᓕᒡᓗᒍ  

